
Varðar : upphæð þóknunar, dagpeninga og fæðisfés fanga.

Í 4. gr. reglugerðar um fullnustu refsinga nr. 961/2005 segir að fangelsismálastofnun skuli ákvarða 

upphæð þóknunar og dagpeninga, og að gjalskráin skuli endurskoðuð árlega.

Þóknun og dagpeningar fanga hafa þó ekki hækkað síðan 1.janúar 2006 og fæðisfé ekki frá 2008.

Á fundi forstjóra fangelsismálastofnunar með stjórn Afstöðu á Litla-Hrauni 29. ágúst 2014 tilkynnti 

hann um þær fyrirætlanir stofnunarinnar að endurskoða, lögum samkvæmt, og hækka um áramót 

upphæð þóknunar, dagpeninga og fæðisfés.

Nú hefur forstjórinn tjáð stjórn Afstöðu að óvíst sé hvort greiðslurnar muni hækkaðar þar sem ekki 

hafi verið gert ráð fyrir slíku í fjárlögum. Því ætti stjórn Afstöðu í raun að snúa sér til 

innanríkisráðherra og fjárlaganefndar Alþingis með ósk sína.

Upphæðir greiðslna voru miðaðar við neysluviðmið Ráðgjafastofu um fjármál heimilanna, sem síðar 

rann inn í embætti umboðsmanns skuldara. Því er eðlilegt að fundin verði viðmið til að hafa til 

hliðsjónar við upphæð greiðslna.

Í bréfi fangelsismálstofnunar til undirr. dags. 26. nóvember sl. segir að stofnunin hafi ekki haldið 

sérstakar fundargerðir, minnisblöð eða greinargerðir vegna ákvörðunar um upphæð greiðslna. Einnig 

segir þar að tekið hafi verið mið af fjárhagsstöðu stofnunarinnar hveiju sinni sem og hagræðingarkröfu 

fjárveitingavaldsins sem sett hefur verið á stofnunina. Þá hafi neysluviðmið velferðarráðuneytisins 

verið haft til hliðsjónar við endurmat á gjaldskránni.

Svo virðist sem Fangelsismálastofnun ríkisins hafi ekki haldið árlega fundi um hækkanir á greiðslum 

þessum þó kveðið sé á um slíkt í lögum, enda engin gögn til um slíka fundi. Einnig skýtur skökku við

að forstjórinn skuli nú visa i neysluviðmið velferðarráðuneytisins, þegar áður var stuðst við 

neysluviðmið Ráðgjafastofu um fjármál heimilanna.

Stjórn Afstöðu telur óeðlilegt að félagi fanga skuli vísað á ráðherra, fjárlaganefnd og aðra opinberar 

stofnunum vegna lögbundins hlutverks Fangelsismálstofnunar ríkisins.

Stjórn Afstöðu óskar hér með eftir atbeina fjárlaganefndar við að koma endurskoðun og upphæð 

greiðslna dagpeninga, þóknunar og fæðisfés fanga í viðunandi horf með það fyrir augum að framvegis 

verði þessar fjárhæðir endurskoðaðar árlega, líkt og kveðið er á um í lögum.

Virðingarfyllst, 
f.h. stjórnar Afstöðu,

Guðmundur Ingi Þóroddsson, formaður

Um talsmenn fanga skv. 43.gr. laga nr. 49/2005:
„Fangar geta kosið sér talsmenn til að vinna að málefnum fanga og koma fram fyrir þeirra hönd."

